
Riżultati Prinċipali tal-Kunsill 

Affarijiet Ġenerali 

Il-Kunsill ħejja l-laqgħa tal-Kunsill Ewropew li ser issir fit-18-19 ta' Diċembru. Il-Kunsill Ewropew 
ser jiffoka b’mod partikolari, fuq sforzi ulterjuri għall-promozzjoni tal-ħolqien tal-impjiegi u l-
kompetittività Ewropea. "L-inizjattiva tal-Kummissjoni biex timmobilizza 300 biljun EUR ta' 
investiment ser tkun essenzjali biex ikunu appoġġati t-tkabbir u l-ħolqien tal-impjiegi fit-tul. 
Nistennew b'interess il-preżentazzjoni tagħha fil-Kunsill Ewropew li jmiss", qal Sandro GOZI, 
Segretarju tal-Istat tal-Italja għall-Affarijiet Ewropej u President tal-Kunsill. 

Il-Kunsill iddiskuta l-ipprogrammar interistituzzjonali u l-prijoritajiet li qed jiġu kkunsidrati għall-
inklużjoni fil-Programm ta’ Ħidma Annwali 2015. Il-Kunsill ħa nota wkoll tal-ftehimiet għal 
koordinazzjoni futura bejn il-Kunsill, il-Kummissjoni u l-Parlament Ewropew dwar din il-kwistjoni, 
filwaqt li qies b’mod sħiħ l-Aġenda Strateġika adottata mill-Kunsill Ewropew f’Ġunju 2014. "Il-
kwistjoni hija importanti ħafna fuq l-aġenda tal-Presidenza Taljana. Huwa importanti li t-tliet 
istituzzjonijiet tal-UE jallinjaw il-prijoritajiet leġislattivi tagħhom għall-Ewropa. B’dan il-mod aħna 
ser inkunu nistgħu nippromwovu proċess ta' teħid tad-deċiżjonijiet aktar rapidu u aktar effiċjenti, u 
b’hekk nipprovdu riżultati aħjar għaċ-ċittadini tagħna", qal is-Segretarju tal-Istat GOZI. 

Il-Ministri ddiskutew ukoll l-Inizjattiva dwar l-Istat tad-Dritt. "Nixtiequ nippromwovu d-dibattitu 
dwar il-kwistjoni fuq bażi regolari, darba jew darbtejn fis-sena. Aħna nemmnu li dan jista’ jgħin 
biex jissaħħaħ l-istat tad-dritt, il-pilastru fundamentali li fuqu huwa bbażat il-proġett Ewropew, u 
biex jiġi promoss djalogu kostruttiv fost l-Istati Membri sabiex nipprevjenu, aktar milli nindirizzaw, 
ir-riskji ta’ theddid għall-istat tad-dritt", qal is-Segretarju tal-Istat GOZI wara l-laqgħa. 

Koeżjoni 

Il-Kunsill adotta konklużjonijiet dwar is-sitt rapport ta’ koeżjoni, filwaqt li għaraf li l-politika ta’ 
koeżjoni hija l-politika ewlenija ta' investiment fil-livell tal-UE biex tintlaħaq il-koeżjoni 
ekonomika, soċjali u territorjali. "Aħna qbilna li l-politika ta’ koeżjoni għandha rwol ewlieni biex 
jiġi stimolat it-tkabbir u jinħolqu impjiegi ġodda, u hija strument essenzjali biex jintlaħqu l-għanijiet 
tal-Ewropa 2020, l-istrateġija tal-UE għat-tkabbir", qal Graziano Delrio, Segretarju tal-Istat tal-
Presidenza tal-Kunsill tal-Ministri tal-Italja, li kien qed jippresjedi l-laqgħa tal-Kunsill tal-lum. 
"Dan huwa verament f’konformità ma’ dak li ġie stabbilit fil-konklużjonijiet tal-Kunsill Ewropew 
ta’ Ġunju 2014, li enfasizzaw il-ħtieġa għal konsolidazzjoni fiskali u riformi strutturali, iżda li qablu 
wkoll li jiffokaw fuq it-tkabbir, bl-appoġġ tal-politika ta’ koeżjoni.", qal is-Sur Delrio. 

Il-Kunsill kellu skambju ta’ fehmiet dwar il-kontribut tal-politika ta’ koeżjoni fit-tħejjija tar-
reviżjoni ta’ nofs it-term tal-istrateġija UE 2020. “Ninsab sodisfatt ħafna li l-Kunsill ikkondivida l-
fehma li l-għanijiet tal-politika ta’ koeżjoni u dawk tal-istrateġija Ewropa 2020 huma marbutin mill-
qrib”, żied jgħid is-Sur Delrio. 

Taħt affarijiet oħrajn, il-Kummissjoni Ewropea infurmat lill-ministri dwar l-aħħar żviluppi fir-
rigward tan-negozjati u l-adozzjoni tal-ftehimiet ta’ sħubija u tal-programmi taħt il-fondi strutturali 
u ta’ investiment Ewropej. 

“Illum irċevejna assigurazzjoni mingħand il-Kummissarju l-ġdid, Corina Creţu, li l-adozzjoni tal-
programmi ser issir mill-aktar fis possibbli, filwaqt li l-kwistjonijiet pendenti ser jiġu indirizzati 
permezz ta’ ħidma konġunta bejn il-Kummissjoni u l-Istati Membri”, ikkonkluda s-Sur Delrio. 

 



 18 u 19 ta’ Novembru 2014 
 

1  Meta dikjarazzjonijiet, konklużjonijiet jew riżoluzzjonijiet ikunu ġew adottati formalment mill-Kunsill, dan 
ikun indikat fl-intestatura tas-suġġett ikkonċernat u t-test jitqiegħed bejn il-virgoletti. 

  Id-dokumenti li r-referenzi tagħhom jingħataw fit-test qegħdin fis-sit tal-Internet tal-Kunsill 
http://www.consilium.europa.eu. 

  Atti adottati b'dikjarazzjonijiet għall-minuti tal-Kunsill li jkunu jistgħu jinħarġu għall-pubbliku huma 
indikati b'asterisk; dawn id-dikjarazzjonijiet qegħdin fuq is-sit tal-Internet tal-Kunsill imsemmi hawn fuq 
jew jistgħu jinkisbu mill-Uffiċċju tal-Istampa. 

Is-Sinjura Meglena KUNEVA Viċi Prim Ministru għall-Politika Ewropea u l-

Is-Sur Tomislav DONCHEV Viċi Prim Ministru għall-Fondi tal-UE u l-Politika 

Ekonomika 

Is-Sur Michael ROTH Ministru tal-Istat, Ministeru tal-Affarijiet Barranin 
Is-Sur Reinhard SILBERBERG Rappreżentant Permanenti 

Is-Sur Dara MURPHY Ministru tal-Istat għall-Affarijiet Ewropej u l-Protezzjoni 

tad-Data 

Is-Sur Dimitrios KOURKOULAS Segretarju tal-Istat tal-Affarijiet Barranin 

Strutturali u ta' Investiment 

Is-Sur Iñigo MENDEZ DE VIGO Y MONTOJO Segretarju tal-Istat tal-Affarijiet Ewropej 
Is-Sinjura Marta FERNÁNDEZ CURRÁS Segretarju tal-Istat għall-Baġit u l-Infiq 

Is-Sur Harlem DÉSIR Segretarju tal-Istat tal-Affarijiet Ewropej 

Kroazja: 
Is-Sur Mato ŠKRABALO Rappreżentant Permanenti 
Is-Sur Branko GRČIĆ Viċi Prim Ministru u Ministru għall-Iżvilupp Reġjonali u 

l-Fondi tal-UE 

Italja: 
Is-Sur Sandro GOZI Segretarju tal-Istat responsabbli għall-Affarijiet Ewropej 
Is-Sur Graziano DELRIO Segretarju tal-Istat 

Ċipru: 
Is-Sur Kornelios KORNELIOU Rappreżentant Permanenti 
Is-Sur George GEORGHIOU Segretarju Permanenti tad-Direttorat Ġenerali għall-

Programmi Ewropej, il-Koordinazzjoni u l-Iżvilupp 

Latvja: 
Is-Sinjura Zanda KALNIŅA-LUKAŠEVICA Segretarju Parlamentari, Ministeru tal-Affarijiet Barranin 
Is-Sur Jānis REIRS Ministru għall-Finanzi 

Il-Litwanja: 
Is-Sur Rolandas KRIŠČIŪNAS Viċi Ministru tal-Affarijiet Barranin 

Is-Sur Christian BRAUN Rappreżentant Permanenti 

Is-Sur Ian BORG Segretarju Parlamentari għall-Presidenza UE 2017 u għall-

Twettiq tal-Manifest Elettorali 

Olanda: 

Awstrija: 

Is-Sinjura Maria WASIAK Ministru għall-Infrastrutturi u l-Iżvilupp 

Is-Sur Bruno MAÇÃES Segretarju tal-Istat tal-Affarijiet Ewropej 
Is-Sur Miguel POIARES MADURO Ministru għall-Iżvilupp Reġjonali 

Rumanija: 
Is-Sur George CIAMBA Segretarju tal-Istat, Ministeru tal-Affarijiet Barranin 
Is-Sur Eugen TEODOROVICI Ministru għall-Fondi Ewropej 

Slovenja: 
Is-Sinjura Dragoljuba BENČINA Segretarju tal-Istat, Ministeru tal-Affarijiet Barranin 
Is-Sur Rado GENORIO Rappreżentant Permanenti 

Slovakkja: 
Is-Sur Peter JAVORČÍK Segretarju tal-Istat fil-Ministeru tal-Affarijiet Barranin 
Is-Sur Ľubomír VÁŽNY Viċi Prim Ministru għall-Investimenti 

Finlandja: 
Is-Sinjura Lenita TOIVAKKA Ministru tal-Affarijiet Ewropej u l-Kummerċ Barrani 
Is-Sinjura Pilvi-Sisko VIERROS-VILLENEUVE Rappreżentant Permanenti 

Svezja: 
Is-Sinjura Margot WALLSTRÖM Ministru tal-Affarijiet Barranin 
Is-Sur Sven-Erik BUCHT Ministru għall-Affarijiet Rurali 

Is-Sur Ivan ROGERS Rappreżentant Permanenti 
Is-Sur Tariq AHMAD Sotto-Segretarju Parlamentari (Dipartiment għall-

Kummissjoni: 
Is-Sur Frans TIMMERMANS L-ewwel Viċi President 
Is-Sinjura Corina CREȚU Membru 

PUNTI LI ĠEW DISKUSSI 

Tħejjija għall-Kunsill Ewropew ta' Diċembru 

Il-Kunsill eżamina abbozz ta' aġenda annotata, imfassal mill-President tal-Kunsill Ewropew 
f'kooperazzjoni mal-Presidenza u l-Kummissjoni, għall-Kunsill Ewropew li ser isir fit-18 u d-19 ta' 
Diċembru (14866/14). 

Il-Kunsill Ewropew ta' Diċembru ser jiffoka fuq: 

– il-politika ekonomika u soċjali; il-Kunsill Ewropew ser iħares lejn sforzi ulterjuri sabiex 
jiġu promossi t-tkabbir, il-ħolqien tal-impjiegi u l-kompetittività Ewropea u jiddiskuti l-
inizjattiva tal-Kummissjoni li timmobilizza 300 biljun EUR ta' investiment matul il-
perijodu 2015-2017; 

– punti oħra; kwistjonijiet marbutin ma' relazzjonijiet esterni speċifiċi, bħall-kriżi tal-Ebola, 
mistennija li jiġu indirizzati fid-dawl tal-iżviluppi fix-xena internazzjonali. 

L-abbozz ta' aġenda annotata ser iservi bħala l-bażi tal-abbozz ta' konklużjonijiet, li għandu jitħejja 
qabel il-laqgħa. 

Ippjanar leġislattiv 

Il-Kunsill iddiskuta l-prijoritajiet stipulati f’ittra ta’ intenzjoni mingħand il-President u l-Viċi 
President tal-Kummissjoni għall-inklużjoni fil-programm ta’ ħidma tagħha għall-2015. Stieden lill-
Kummissjoni biex tikkunsidra d-diversi punti mqajmin mill-Ministri u qabel li jkompli jiddiskuti l-
kwistjoni ladarba l-programm annwali jkun disponibbli, idealment, fil-laqgħa tiegħu li jmiss fis-16 
ta’ Diċembru. 

Il-Presidenza aġġornat lill-ministri wkoll dwar id-diskussjonijiet tagħha mal-Kummissjoni dwar kif 
għandu jiġu ġestit l-ippjanar annwali u pluriennali mal-istituzzjonijiet l-oħra fuq medda itwal ta’ 
żmien. Il-Kunsill ħa nota tal-intenzjoni tal-Presidenza li tippreżenta abbozz ta’ dikjarazzjoni politika 
li tistabbilixxi l-impenn tat-tliet istituzzjonijiet biex jaħdmu flimkien biex jistabbilixxu arranġamenti 
komuni dwar l-ippjanar leġislattiv interistituzzjonali. 

Il-bażi komuni għal dan il-ħidma kollha hija l-aġenda strateġika adottata mill-Kunsill Ewropew 
f’Ġunju u l-għaxar punti prijoritarji mfasslin mill-President tal-Kummissjoni Juncker. 

Mekkaniżmu għall-iżgurar tar-rispett għall-istat tad-dritt 

Il-Kunsill kellu skambju ta’ fehmiet dwar l-idea li jiġi stabbilit djalogu politiku regolari fost l-Istati 
Membri fi ħdan il-Kunsill dwar l-iżgurar tar-rispett tal-istat tad-dritt. 

http://register.consilium.europa.eu/doc/srv?l=MT&f=ST%2014866%202014%20INIT

Id-dibattitu kien ibbażat fuq dokument ta' diskussjoni mill-Presidenza (15206/14), li jqis il-
konklużjonijiet dwar id-drittijiet fundamentali u l-istat tad-dritt adottati f'Ġunju 2013, u l-
mekkaniżmu tal-istat tad-dritt ippreżentat mill-Kummissjoni fil-11 ta' Marzu 2004 (7632/14 +ADD 
1). 

Il-ministri esprimew l-appoġġ ġenerali tagħhom għar-rwol ċentrali tal-Kunsill biex jissalvagwardja 
l-istat tad-dritt fl-Unjoni u enfasizzaw li d-djalogu għandu jkun kostruttiv, non-diskriminatorju u 
għandu jiffoka, l-ewwel nett, fuq l-aħjar prattika. 

Il-Kunsill qabel li jerġa’ lura għall-kwistjoni fil-laqgħa tiegħu li jmiss fis-16 ta’ Diċembru. 

Segwitu għall-Aġenda Strateġika - enerġija u klima 

Permezz ta' segwitu għall-Kunsill Ewropew ta' Ġunju, il-Kunsill ħa kont tal-aġenda strateġika, 
filwaqt li ffoka fuq il-kapitolu dwar il-politika dwar l-enerġija u l-klima. 

Il-ministri evalwaw il-progress miksub f’dan il-qasam matul l-aħħar ħames snin u taw il-
valutazzjoni tagħhom ta’ fejn ninsabu u x’jista’ jsir biex tittejjeb u titħaffef l-implimentazzjoni. 
Ingħatat attenzjoni partikolari għat-tlestija tas-suq intern tal-enerġija sal-2014. 

Id-diskussjoni tal-ministri kienet ibbażata fuq rapport tal-presidenza li ffoka fuq il-ħames oqsma tal-
politika dwar l-enerġija li ġew indirizzati reċentement mill-Kunsill Ewropew: is-suq intern tal-
enerġija, l-effiċjenza fl-enerġija, l-infrastruttura, is-sigurtà tal-enerġija u l-klima. 

Id-diskussjoni dwar l-implimentazzjoni hi eżerċizzju ġdid imniedi mill-Presidenza Taljana li, fil-
Kunsill Affarijiet Ġenerali ta' Lulju pproponiet titjib fis-segwitu għall-"orjentazzjonijiet" tal-Kunsill 
Ewropew, u li tingħata attenzjoni partikolari lill-ħames prijoritajiet stabbiliti fl-aġenda strateġika 
adottata f'Ġunju. L-idea hi li r-rapporti komprensivi ta' implimentazzjoni, li huma ppubblikati kull 
sitt xhur u li jkopru s-setturi kollha, jiġu ssupplementati bil-ħruġ ta' rapporti ta' kull xahar li jiffokaw 
fuq pilastru speċifiku tal-aġenda strateġika. 

Id-dibattitu tal-Kunsill kien it-tielet diskussjoni ta' segwitu tal-Kunsill Ewropew dwar pilastru tal-
aġenda strateġika. Dan isegwi d-diskussjoni fuq it-tkabbir f’Settembru u dwar il-libertà, is-sigurtà u 
l-ġustizzja f’Ottubru. 

Affarijiet oħra - Titjib tal-funzjonament tal-UE 

Il-Presidenza infurmat lill-Kunsill dwar l-eżitu tat-tielet laqgħa tal-Grupp tal-Ħbieb tal-Presidenza 
dwar it-titjib tal-funzjonament tal-UE, li saret fil-7 ta’ Novembru 2014. 

http://register.consilium.europa.eu/pdf/mt/14/st13/st13438.mt14.pdf
http://www.consilium.europa.eu/uedocs/cms_data/docs/pressdata/en/intm/143099.pdf
http://www.consilium.europa.eu/uedocs/cms_data/docs/pressdata/en/intm/143099.pdf
http://register.consilium.europa.eu/pdf/mt/14/st07/st07305.mt14.pdf
http://register.consilium.europa.eu/pdf/mt/14/st07/st07305.mt14.pdf
http://register.consilium.europa.eu/pdf/mt/14/st07/st07305.mt14.pdf
http://data.consilium.europa.eu/doc/document/ST-15195-2014-REV-1/en/pdf

KOEŻJONI 

Is-Sitt rapport ta' koeżjoni 

Il-Kunsill adotta l-konklużjonijiet li ġejjin dwar is-sitt rapport ta' koeżjoni ekonomika, soċjali u 
territorjali: 

"IL-KUNSILL TAL-UNJONI EWROPEA 

1. WAQT LI JFAKKAR fit-Trattat dwar l-Unjoni Ewropea u b'mod partikolari t-tielet 
subparagrafu tal-Artikolu 3, li jipprevedi li l-Unjoni għandha tippromwovi l-koeżjoni 
ekonomika, soċjali u territorjali, u s-solidarjetà fost l-Istati Membri, u t-Trattat dwar il-
Funzjonament tal-Unjoni Ewropea, b'mod partikolari l-Artikolu 174 tiegħu li jistipula li 
sabiex jiġi promoss l-iżvilupp armonjuż ġenerali tagħha l-Unjoni għandha tiżviluppa u tieħu 
azzjonijiet tagħha li jwasslu għat-tisħiħ tal-koeżjoni ekonomika, soċjali u territorjali u, b'mod 
partikolari, għandha timmira għat-tnaqqis tad-differenzi bejn il-livelli ta' żvilupp tar-reġjuni 
differenti u r-ritard ta' dawk ir-reġjuni li huma inqas favoriti, waqt li tagħti attenzjoni 
partikolari fost ir-reġjuni kkonċernati, liż-żoni rurali, iż-żoni milquta minn transizzjoni 
industrijali, u r-reġjuni li jbatu minn żvantaġġi severi naturali jew demografiċi permanenti 
bħar-reġjuni l-aktar imbiegħda tat-Tramuntana b'densità tal-popolazzjoni baxxa ħafna u 
reġjuni gżejjer, transkonfinali u muntanjużi; 

2. WAQT LI JFAKKAR fit-Trattat dwar il-Funzjonament tal-Unjoni Ewropea u b'mod 
partikolari l-Artikolu 175 tiegħu li jipprevedi li l-Istati Membri għandhom imexxu l-politiki 
ekonomiċi tagħhom u għandhom jikkoordinawhom b'tali mod li, minbarra li jiksbu l-objettivi 
ta' koeżjoni ekonomika, soċjali u territorjali u li l-formulazzjoni u l-implimentazzjoni tal-
politiki u l-azzjoni tal-Unjoni u l-implimentazzjoni tas-suq intern, għandhom jieħdu kont tal-
objettivi stabbiliti fl-Artikolu 174 u għandhom jikkontribwixxu għall-kisba tagħhom u li l-
Kummissjoni għandha tippreżenta rapport lill-Parlament Ewropew, il-Kunsill, il-Kumitat 
Ekonomiku u Soċjali u l-Kumitat tar-Reġjuni dwar il-progress li sar fil-kisba tal-koeżjoni 
ekonomika, soċjali u territorjali u dwar il-mod li bih id-diversi mezzi previsti fl-Artikolu 
msemmi kkontribwew għalih; 

3. WAQT LI JFAKKAR fit-Trattat dwar il-Funzjonament tal-Unjoni Ewropea u b'mod 
partikolari l-Artikolu 349 tiegħu li jipprevedi miżuri speċifiċi għal reġjuni ultraperiferiċi 
wkoll sa fejn huma kkonċernati l-kundizzjonijiet għall-aċċess għall-fondi strutturali; 

4. WAQT LI JAGĦRAF il-Komunikazzjoni mill-Kummissjoni lill-Parlament Ewropew, il-
Kunsill, il-Kumitat Ekonomiku u Soċjali Ewropew u l-Kumitat tar-Reġjuni - is-Sitt Rapport 
dwar il-koeżjoni ekonomika, soċjali u territorjali: investiment għat-tkabbir u l-impjiegi (minn 
issa 'l quddiem ukoll: "is-Sitt rapport"), magħmul mill-Komunikazzjoni tal-Kummissjoni1 u 
Dokument ta' Ħidma tal-Persunal; 

                                                 
1  COM(2014) 473 final. 

5. WAQT LI JFAKKAR fil-Konklużjonijiet tal-Kunsill Ewropew tas-7 u t-8 ta' Frar 20131, 
b'mod partikolari il-punti 2, 3 u 88 tiegħu, sabiex tkun possibbli valutazzjoni dettaljati tal-
kwalità tal-infiq, jitlob lill-Kunsill Affarijiet Ġenerali biex jiddiskuti kull sentejn dwar l-
implimentazzjoni u r-riżultati tal-Fondi Ewropej Strutturali u ta' Investiment (ESI) u biex 
jagħti kontribut għall-valutazzjoni globali tal-Kunsill tar-Rebbiegħa tal-politiki u l-istrumenti 
kollha tal-UE biex jinkisbu t-tkabbir u l-impjiegi fl-Unjoni Ewropea, u WAQT LI JFAKKAR 
li, skont l-Artikolu 53 tar-Regolament (UE) Nru 1303/2013, il-Kummissjoni għandha 
tirrapporta kull sena mill-2016 lill-Kunsill dwar il-programmi tal-Fondi ESI; 

6. WAQT Li JIEĦU NOTA tal-Komunikazzjoni mill-Kummissjoni lill-Parlament Ewropew, il-
Kunsill, il-Kumitat Ekonomiku u Soċjali Ewropew u l-Kumitat tar-Reġjuni - Id-dimensjoni 
urbana tal-politiki tal-UE – aspetti prinċipali tal-aġenda urbana tal-UE2; 

7. WAQT LI JIEĦU NOTA tal-Komunikazzjoni mill-Kummissjoni lill-Parlament Ewropew, il-
Kunsill, il-Kumitat Ekonomiku u Soċjali Ewropew u l-Kumitat tar-Reġjuni Linji Gwida dwar 
l-applikazzjoni tal-miżuri li jorbtu l-effettività tal-Fondi Ewropej Strutturali u ta' Investiment 
ma' governanza ekonomika soda skont l-Artikolu 23 tar-Regolament (UE) Nru 1303/20133; 

8. WAQT LI JFAKKAR fil-Konklużjonijiet tal-Kunsill Ewropew tas-26 u s-27 ta' Ġunju 2014, 
fl-intier tagħhom, u b'mod partikolari fl-"Aġenda Strateġika għall-Unjoni fi żminijiet ta' 
bidla", li tappella għal Unjoni ta' impjiegi, tkabbir u kompetittività li jinkisbu permezz ta' sett 
ta' prijoritajiet għall-Unjoni għall-ħames snin li ġejjin, li għandhom jinkisbu – fost affarijiet 
oħra – permezz ta' użu sħiħ tal-fondi strutturali tal-UE; WAQT LI JFAKKAR fil-
konklużjonijiet tal-Kunsill Ewropew tat-23/24 ta’ Ottubru 2014 dwar kwistjonijiet 
ekonomiċi4; 

9. WAQT LI JINNOTA li l-Komunikazzjoni dwar is-Sitt Rapport tqiegħed il-politika ta' 
koeżjoni fil-kuntest usa' tal-kriżi ekonomika u finanzjarja u b'rabta mal-kisbiet tal-objettivi u 
l-miri tal-istrateġija Ewropa 2020; jiġbor fil-qosor il-kisbiet fir-rigward ta' tkabbir intelliġenti, 
inklużiv u sostenibbli; jispjega l-evoluzzjoni tal-politika ta' koeżjoni tul iż-żmien; jippreżenta 
l-innovazzjonijiet regolatorji prinċipali l-ġodda stabbiliti għall-perijodu ta' programmazzjoni 
2014-2020 li ġew introdotti biex tissaħħaħ l-orjentazzjoni fuq ir-riżultati tal-politika; jieħu 
kont tas-sejbiet preliminari min-negozjati dwar il-Ftehimiet ta' Sħubija u l-Programmi 
Operazzjonali ppreżentati meta nħareġ is-Sitt Rapport; 

10. WAQT LI JIRRIKONOXXI li l-Ewropa qed tiffaċċja sfidi f'termini ta' kompetittività, qgħad 
għoli u persistenti, faqar u esklużjoni soċjali u fil-kisba ta' koeżjoni ekonomika, soċjali u 
territorjali, waqt li jikkunsidra li l-Istati Membri huma differenti f'termini ta' severità tal-isfidi 
tagħhom u li huwa meħtieġ li tingħata spinta lit-tkabbir u l-impjiegi f'mod sostenibbli u 
bilanċjat; 

                                                 
1  EUCO 37/13. 
2  COM(2014) 490 final. 
3  COM(2014) 494 final. 
4  EUCO 169/14. 

11. WAQT LI JIRRIKONOXXI li l-politika ta' koeżjoni hija l-politika ta' investiment ewlenija 
fil-livell tal-UE għall-kisba ta' koeżjoni ekonomika, soċjali u territorjali u waħda mill-politiki 
ta' investiment ewlenin biex jinkisbu l-objettivi tal-istrateġija Ewropa 2020 għal tkabbir 
intelliġenti, sostenibbli u inklużiv u minħabba f'hekk jeħtieġ li tkun allinjata kompletament 
mal-istrateġija Ewropa 2020, waqt li tipprovdi appoġġ kbir f'għadd ta' oqsma; 

12. WAQT LI JIEĦU NOTA li l-konsegwenzi tal-kriżi, b'mod partikolari t-tnaqqis tal-
investiment pubbliku b'20% f'termini reali bejn l-2008 u l-2013, u b'60% fl-Istati Membri l-
aktar milqutin u l-eliminazzjoni ta' ħafna mill-kisbiet fiż-żieda tal-impjiegi u t-tnaqqis tal-
qgħad miksuba qabel il-kriżi, WAQT LI JIRRIKONOXXI li l-kriżi saħħet ir-rwol tal-politika 
ta' koeżjoni fit-tisħiħ tat-tkabbir u l-impjiegi u t-tnaqqis tad-differenzi bejn il-livell ta' żvilupp 
ta' diversi reġjuni u WAQT LI JAGĦRAF l-effett prezzjuż tal-mitigazzjoni tal-politika ta' 
koeżjoni kontra l-kriżi ekonomika u finanzjarja f'bosta pajjiżi, waqt li jikkunsidra li l-
investimenti appoġġati mill-politika ta' koeżjoni għenu biex jiġi evitat tnaqqis ulterjuri ta' 
investimenti pubbliċi u rati ogħla ta' qgħad, faqar u esklużjoni soċjali fl-UE; 

13. WAQT LI JAGĦRAF il-benefiċċji tanġibbli u r-riżultati pożittivi miksuba diġà u stmati 
għall-politika ta' koeżjoni fl-2007-2013 kif ukoll l-effetti konsegwenzjali indiretti possibbli 
iżda, madankollu, JIDDISPJAĊIH dwar it-treġġigħ lura tax-xejra lejn il-konverġenza 
ekonomika, soċjali u territorjali fost ir-reġjuni li kien hemm qabel il-kriżi; 

14. WAQT LI JAGĦRAF l-isforz miżjuda biex jiġu żviluppati sistemi ta' monitoraġġ u 
evalwazzjoni biex jiġu vvalutati r-riżultati tal-politika ta' koeżjoni, WAQT LI JILQA' t-titjib 
ulterjuri ta' dawn il-proċessi adottati għall-perijodu ta' programmar tal-2014-2020, sabiex 
tissaħħaħ l-orjentazzjoni fuq ir-riżultati u jiġi massimizzat il-potenzjal għal twassil effettiv, 
effiċjenti u bbażat fuq l-evidenza ta' politika ta' koeżjoni u biex jiġi żgurat li l-investimenti 
appoġġati mill-Fondi ESI jkunu aktar effettivi u li l-użu tal-Fondi jkun aktar effiċjenti; 

15. WAQT LI JIRRIKONOXXI r-referenza għad-dimensjoni territorjali inkluża fil-qafas 
regolatorju tal-Fond Ewropew Strutturali u ta' Investiment (ESI) tal-2014-2020 u WAQT LI 
JIEĦU NOTA tal-fatt li t-territorji kollha, inklużi ż-żoni urbani, jista' jkollhom rwol ċentrali, 
f'konformità mal-ħtiġijiet ta' żvilupp u l-arranġamenti istituzzjonali tal-Istati Membri, fl-
implimentazzjoni tal-politika ta' koeżjoni u fl-ilħuq tal-objettivi tal-istrateġija Ewropa 2020 
billi jagħtu tweġibiet lokali differenzjati territorjalment għall-isfidi Ewropej komuni; 

16. WAQT LI JIEĦU NOTA li l-governanza tajba hija importanti għal implimentazzjoni 
effiċjenti tal-politika ta' koeżjoni kif ukoll għall-impatt fuq l-ekonomiji tal-Istati Membri u 
tar-reġjuni u b'hekk li l-effikaċja tal-politika ta' koeżjoni tiddependi wkoll fuq il-kapaċità 
istituzzjonali u amministrattiva tal-Istati Membri u tal-awtoritajiet involuti fl-ipprogrammar u 
l-implimentazzjoni tal-interventi kofinanzjati; 

17. WAQT LI JFAKKAR li r-Regolament (UE) Nru 1303/2013 (Regolament dwar id-
Dispożizzjonijiet Komuni) iwessa' u jsaħħaħ ir-rabta bejn il-politika ta' koeżjoni u l-
governanza ekonomika tal-UE, billi jirrikjedi li l-programmi jieħdu kont tal-Programmi 
Nazzjonali ta' Riforma, fejn adatt, u r-rakkomandazzjonijiet speċifiċi għall-pajjiż rilevanti, kif 
ukoll billi jidentifika miżuri li jiżguraw li l-effikaċja tal-Fondi ESI tkun ibbażata fuq politiki 
ekonomiċi sodi; 

18. WAQT LI JAGĦRAF li l-konċentrazzjoni tematika li nkisbet fil-Ftehimiet ta' Sħubija u l-
Programmi Operazzjonali tal-2014-2020 tagħmel aktar evidenti l-attenzjoni tal-politika ta' 
koeżjoni fuq il-prijoritajiet tal-Unjoni, u tikkonferma li l-politika ta' koeżjoni hija strument 
ewlieni mmirat lejn l-appoġġ għat-tkabbir u l-impjiegi fil-livell tal-UE, WAQT LI JFAKKAR 
fl-importanza ta' oqfsa regolatorji, istituzzjonali u strateġiċi adatti sabiex tiġi żgurata l-
effikaċja ta' investimenti appoġġati minn Fondi ESI, u WAQT LI JISSOTTOLINJA li l-
programmi adottati jiġu mfasslin u ser jiġu implimentati f'konformità mal-prinċipji ta' 
sussidjarjetà, ta' ġestjoni kondiviża u ta' sħubija, u mirfuda minn loġika speċifika ta' intervent; 

19. WAQT LI JIKKUNSIDRA li s-sejbiet tas-Sitt Rapport jistgħu jipprovdu kontribut prezzjuż 
għall-proċess ta' reviżjoni tal-istrateġija Ewropa 2020 li ser tiġi ffinalizzata fl-2015; 

20. JILQA' s-Sitt rapport; 

21. JIRRIKONOXXI li fil-perijodu ta' programmazzjoni attwali l-politika ta' koeżjoni tkompli 
jkollha rwol ewlieni fit-tnedija mill-ġdid tat-tkabbir u l-impjiegi fl-UE kollha, waqt li 
tikkonċentra fuq l-interventi tagħha fir-reġjuni inqas żviluppati, tappoġġa investimenti li 
kapaċi jagħtu spinta lit-tkabbir u joħolqu l-impjiegi sostenibbli, u trawwem il-koeżjoni 
ekonomika, soċjali u territorjali fir-reġjuni kollha tal-UE, u għal dak il-għan, JILQA' l-impenn 
għall-appoġġ tat-tkabbir u l-impjiegi, imħabbar fl-Aġenda Strateġika adottata mill-Kunsill 
Ewropew, u JINNOTA li l-Kunsill Ewropew jappoġġa l-intenzjoni tal-Kummissjoni l-ġdida li 
tniedi inizjattiva li timmobilizza EUR 300 biljun ta' investiment addizzjonali minn sorsi 
pubbliċi u privati matul il-perijodu 2015-2017; 

22. IFAKKAR li l-objettiv tal-politika ta' koeżjoni li tippromwovi l-iżvilupp armonjuż ġenerali fl-
UE kollha u JINDIKA li l-istruttura tal-governanza b'ħafna livelli, imsejsa mill-prinċipju tas-
sħubija, kif ukoll l-approċċ settorjali u territorjali integrat huma l-karatteristiċi prinċipali tal-
politika; 

23. JAPPELLA lill-Kummissjoni u l-Istati Membri biex jiżguraw impenn sħiħ għall-
implimentazzjoni tal-politika ta' koeżjoni kif ġiet riformata għall-perijodu 2014-2020, waqt li 
jiżguraw konsistenza mad-dispożizzjonijiet adottati, u biex jiġu evitati obbligi addizzjonali 
jew applikazzjoni diffiċli tar-regoli; 

24. JENFASIZZA li l-eżerċizzju l-ġdid ta’ programmazzjoni jeħtieġ li jiżgura l-kwalità tal-
interventi u l-konformità mar-rakkomandazzjonijiet speċifiċi għall-pajjiżi rilevanti kif ukoll 
mal-kondizzjonalitajiet ex-ante u JFAKKAR fir-rwol ta' appoġġ li jista’ jkollha l-politika ta’ 
koeżjoni fil-promozzjoni ta’ riformi importanti, u t-tneħħija ta' ostakli ta' terminu twil, u r-
rabta msaħħa bejn il-politika ta' koeżjoni u l-governanza ekonomika; 

25. F'dak l-ispirtu, JAPPELLA lill-Kummissjoni u l-Istati Membri biex iħaffu n-negozjar u l-
proċeduri li jwasslu għall-adozzjoni tal-Ftehimiet ta' Sħubija kollha u tal-Programmi kollha 
tal-2014-2020, JISSOTTOLINJA l-impatti negattivi li jistgħu jirriżultaw mill-adozzjoni tard 
tal-programmi, JISĦAQ fuq l-importanza li tiġi żgurata d-disponibbiltà tar-riżorsi allokati, kif 
maqbul fil-Qafas Finanzjarju Pluriennali 2014-2020, u JĦEĠĠEĠ lill-Kummissjoni u l-Istati 
Membri biex jikkooperaw u jesploraw il-possibilitajiet kollha għall-faċilitazzjoni ta' 
implimentazzjoni minnufih u f'waqtha tal-programmi 2014-2020 u biex iħaffu l-passi 
proċedurali kollha meħtieġa biex tiġi ppreservata d-disponibbiltà tar-riżorsi finanzjarji fil-
baġit tal-UE; 

26. JISSOTTOLINJA l-importanza tas-simplifikazzjoni u JIRRAKKOMANDA li l-Kummissjoni 
u l-Istati Membri jkomplu bl-isforzi tagħhom biex jissimplifikaw l-implimentazzjoni tal-
politika ta' koeżjoni, sabiex isaħħu l-orjentazzjoni tal-politika lejn ir-riżultati u biex inaqqsu l-
piż amministrattiv fil-livelli kollha; JISĦAQ dwar l-importanza tal-pjattaformi biex jiġu 
kondiviżi prattiki tajbin f'oqsma ta' implimentazzjoni varji; 

27. IFAKKAR li investimenti fil-politika ta' koeżjoni f'ħafna Stati Membri għandhom rwol 
ewlieni fil-kisba tal-objettivi tal-istrateġija Ewropa 2020 u JISTIEDEN lill-Istati Membri biex 
iwettqu b'mod adegwat ir-riformi strutturali rilevanti biex tiżdied l-effikaċja ta' investimenti 
appoġġati mill-Fondi ESI; JIRRAKKOMANDA lill-Kummissjoni u l-Istati Membri biex 
jieħdu kont tas-sejbiet tas-Sitt rapport u JAPPELLA lilhom biex jagħtu attenzjoni lir-rwol tal-
politika ta' koeżjoni fil-kuntest tar-reviżjoni tal-istrateġija Ewropa 2020 u l-kontribut 
potenzjali tagħha biex l-ekonomija tal-UE tkun ippreparata għall-ġejjieni; 

28. JAPPELLA lill-Istati Membri biex jesploraw l-opportunitajiet marbutin ma' strumenti 
finanzjarji sodi u trasparenti u mal-involviment ta' riżorsi privati, waqt li jiġu minimizzati r-
riskji u jiġi żgurat li ma jkun hemm l-ebda piż addizzjonali fuq baġits pubbliċi fuq perijodu ta' 
żmien twil, u JISTIEDEN lill-Kummissjoni biex tiffaċilita l-iskambju tal-aħjar prassi u 
għarfien f'dak ir-rigward; 

29. JISTIEDEN lill-Kummissjoni biex timplimenta, kif adatt, il-miżuri biex l-effikaċja tal-Fondi 
ESI tiġi marbuta ma' governanza ekonomika soda fi djalogu mal-Istati Membri u b'rispett sħiħ 
tal-prinċipji u l-kondizzjonijiet stabbiliti fir-Regolament (UE) Nru 1303/2013 waqt li 
JFAKKAR li taħt l-ewwel taqsima tal-miżuri li jorbtu l-effikaċja tal-Fondi ESI mal-
governanza ekonomika soda, il-Kummissjoni għandha tkun tista' titlob emendi għall-Ftehim 
ta' Sħubija u għall-programmi sabiex jappoġġaw l-implimentazzjoni tar-rakkomandazzjonijiet 
rilevanti tal-Kunsill jew sabiex jiġi massimizzat l-impatt tat-tkabbir u tal-kompetittività tal-
Fondi ESI disponibbli meta l-Istati Membri jirċievu l-assistenza finanzjarja rilevanti, u li l-
programmar mill-ġdid għandu jintuża biss f'każijiet meta tassew jista' jkollu impatt dirett fuq 
il-korrezzjoni tal-isfidi identifikati fir-rakkomandazzjonijiet speċifiċi għall-pajjiż rilevanti taħt 
il-mekkaniżmi ta' governanza ekonomika sabiex jiġi evitat programmar mill-ġdid frekwenti li 
jista' jxekkel il-prevedibbiltà tal-ġestjoni tal-fondi; 

30. JAQBEL li l-objettivi tat-tisħiħ tat-tkabbir u l-impjiegi jistgħu jinkisbu permezz ta’ 
interazzjoni koerenti fit-taħlita tal-politika ekonomika tal-UE ta’ konsolidazzjoni fiskali, 
riformi strutturali u l-investiment li jtejjeb it-tkabbir appoġġati mill-politika ta’ koeżjoni, 
JISSOTTOLINJA li l-governanza ekonomika tal-UE u l-koeżjoni jista’ jkollhom 
korrelazzjoni pożittiva, meta wieħed iqis li l-finanzjament ta’ koeżjoni effikaċi u ta’ kwalità 
għolja jista' jtejjeb it-tkabbir u l-impjiegi u għalhekk ikollu effett pożittiv fuq il-finanzi 
pubbliċi, u li l-governanza ekonomika tal-UE u l-politika ta’ koeżjoni għandhom jikkoperaw 
sabiex jintlaħaq l-objettiv ta’ “tkabbir sostenibbli, sostnut u bbilanċjat”1 fl-UE; 

31. IFAKKAR li governanza tajba ma toħloqx, iżda pjuttost tnaqqas piżijiet amministrattivi mhux 
meħtieġa fil-livelli kollha u tikkontribwixxi għall-ħolqien ta' ambjent favorevoli għall-
effikaċja tal-Fondi ESI kif ukoll investimenti pubbliċi u privati oħra; IĦEĠĠEĠ lill-Istati 
Membri biex ikomplu jirrinforzaw il-kapaċità istituzzjonali u amministrattiva biex jiġu żgurati 
l-effiċjenza u l-effikaċja tal-investimenti u JISTIEDEN lill-Kummissjoni biex tiffaċilita l-
iskambju tal-aħjar prassi u l-għarfien f'dak ir-rigward u biex tesplora possibiltajiet għal aktar 
semplifikazzjoni u proporzjonalità b'kont meħud tas-sejbiet fis-Sitt rapport dwar il-
kapaċitajiet ta’ governanza differenti; 

32. IĦEĠĠEĠ lill-Kummissjoni u l-Istati Membri biex janalizzaw aktar u jiżviluppaw id-
dimensjoni territorjali tal-politika ta' koeżjoni, f'konformità mal-ħtiġijiet ta' żvilupp tal-Istati 
Membri u l-arranġamenti istituzzjonali, waqt li jieħdu nota tal-Aġenda Territorjali 2020, u 
biex jissoktaw il-ħidma lejn aġenda urbana tal-UE waqt li jiżguraw li ssir fir-rispett sħiħ tal-
prinċipju ta' sussidjarjetà u l-kompetenzi skont it-Trattati tal-UE, b'kont meħud tal-
kooperazzjoni intergovernattiva dwar il-kwistjoni; 

                                                 
1  Is-Sitt Rapport dwar il-Koeżjoni Ekonomika, Soċjali u Territorjali, p. 248. 

33. JIRRAKKOMANDA li jsir dibattitu regolari fil-Kunsill Affarijiet Ġenerali bejn il-ministri 
rilevanti biex jiddiskutu dwar l-implimentazzjoni u r-riżultati tal-Fondi ESI, li jikkontribwixxi 
b’mod sinifikanti u sostanzjali biex tiġi żgurata implimentazzjoni effettiva u l-orjentazzjoni 
tar-riżultati tal-politika ta’ koeżjoni, li jiddiskuti l-Fondi ESI abbażi ta’ rapporti sommarji 
annwali tal-Kummissjoni kif ukoll rapporti strateġiċi tal-Kummissjoni fl-2017 u l-20191, u li 
jikkontribwixxi, kif mitlub mill-Kunsill Ewropew fi Frar 20132, għall-valutazzjoni globali 
mill-Kunsill tar-Rebbiegħa tal-politiki u l-istrumenti kollha tal-UE biex iwassal għat-tkabbir u 
l-impjiegi madwar l-Unjoni Ewropea; 

34. IFAKKAR li dan id-dibattitu jżid is-sustanza mad-diskussjoni fil-Kunsill Affarijiet Ġenerali, 
billi jiffoka fuq kwistjonijiet ewlenin, waqt li jiżgura li parti rilevanti mill-baġit tal-UE 
tintefaq fil-mod l-aktar effettiv biex jiġu appoġġati it-tkabbir u l-impjiegi; 

35. JISSOTTOLINJA l-ħtieġa li jiġi żgurat li dan id-dibattitu jiġi kkoordinat mal-
konfigurazzjonijiet rilevanti tal-Kunsill, b'mod partikolari mal-ECOFIN, fir-rispett sħiħ tal-
kompetenzi ta' kull waħda, biex jiġi żgurat li tiġi kondiviża informazzjoni adegwata kif 
xieraq; 

36. JISTIEDEN lill-Istituzzjonijiet kollha tal-UE u l-Istati Membri biex jikkunsidraw dawn il-
Konklużjonijiet, ukoll fil-kuntest tal-proċess ta' reviżjoni tal-istrateġija Ewropa 2020 kif ukoll 
fi kwalunkwe żvilupp biex tingħata spinta lit-tkabbir u l-impjiegi." 

Politika ta' koeżjoni u reviżjoni ta' nofs it-term tal-istrateġija EU 2020 

Il-Kunsill kellu skambju ta’ fehmiet abbażi ta’ nota mill-Presidenza (15466/14) dwar il-kontribut 
tal-politika ta’ koeżjoni fit-tħejjija tar-reviżjoni ta’ nofs it-term tal-istrateġija UE 2020. 

In-nota tal-Presidenza turi l-azzjonijiet prinċipali li ttieħdu taħt il-Presidenza Taljana matul it-tieni 
semestru tal-2014 biex titwitta t-triq għar-reviżjoni. 

Il-ministri enfasizzaw il-kontribut sinifikanti li l-politika ta’ koeżjoni tista’ tagħti biex jiġu xprunati 
l-investimenti u jintlaħqu l-għanijiet tal-istrateġija UE 2020. Huma enfasizzaw l-importanza li jiġu 
implimentati l-programmi ta’ koeżjoni u appellaw għal aktar simplifikazzjoni tar-regoli li jpoġġu 
anqas piż fuq l-amministrazzjoni pubblika u l-benefiċjarji finali. 

                                                 
1  L-Artikolu 53 tar-Regolament (UE) Nru 1303/2013. 
2  EUCO 37/13. 

http://register.consilium.europa.eu/doc/srv?l=MT&f=ST%2015466%202014%20INIT

Ir-reviżjoni tal-istrateġija UE 2020 qed tiġi indirizzata fil-konfigurazzjonijiet rilevanti kollha tal-
Kunsill, u kull waħda minnhom tiffoka fuq aspetti li jaqgħu taħt il-kompetenza tagħha. Il-
Presidenza biħsiebha tgħaddi bħala kontribut f'rapport ta' sinteżi l-eżitu tad-diskussjoni tal-
konfigurazzjonijiet differenti tal-Kunsill li għandu jiġi approvat mill-Kunsill Affarijiet Ġenerali tas-
16 ta’ Diċembru u mibgħut lill-Kunsill Ewropew tat-18 u d-19 ta’ Diċembru. Dan is-sommarju ser 
jipprovdi kontribut lill-Kummissjoni li hija mistennija tippreżenta proposti fil-waqt għall-Kunsill 
Ewropew ta’ Marzu 2015 biex issir diskussjoni. Ir-reviżjoni tal-istrateġija mistennija tiġi approvata 
mill-Kunsill Ewropew fl-2015. 

Affarijiet oħra 

– Ftehimiet ta’ sħubija u programmi operazzjonali 

Il-Kummissarju responsabbli mill-Politika Reġjonali, Corina Creţu, infurmat lill-ministri dwar l-
aħħar żviluppi dwar in-negozjati u l-adozzjoni ta' ftehimiet ta’ sħubija u tal-programmi taħt il-fondi 
strutturali u ta’ investiment Ewropej. Hija infurmat lill-ministri li l-Kummissjoni kienet tawlet 
b'ġimgħa d-data ta' skadenza għat-tressiq ta’ programmi operazzjonali sal-24 ta’ Novembru 2014. 
Il-Kummissarju tistenna li aktar minn nofs il-programmi operazzjonali ser jiġu adottati sal-aħħar 
tas-sena jew ser ikunu soġġetti għal proċedura ta’ trasferiment ta’ impenji għas-sena d-dieħla. 

PUNTI OĦRAJN LI ĠEW APPROVATI 

AFFARIJIET ĠENERALI 

Fond Ewropew għall-Iżvilupp Reġjonali - Konklużjonijiet tal-Kunsill dwar ir-rapport tal-
Qorti tal-Awdituri 

Il-Kunsill adotta konklużjonijiet dwar ir-rapport speċjali tal-Qorti tal-Awdituri dwar il-Fond 
Ewropew għall-Iżvilupp Reġjonali (FEŻR) intitolat "Il-FEŻR appoġġa b'suċċess l-iżvilupp ta' 
inkubaturi tan-negozju?". Il-konklużjonijiet jinsabu fid-dok. 14820/14. 

AFFARIJIET BARRANIN 

Ftehim Ewro-Mediterranju bejn l-UE u l-Libanu 

Il-Kunsill approva, f’isem l-UE, l-iffirmar, l-applikazzjoni proviżorja u l-konklużjoni ta’ Protokoll 
għall-Ftehim Ewro-Mediterranju bejn l-UE u l-Libanu, biex jittieħed kont tal-adeżjoni tal-Bulgarija, 
ir-Rumanija, ir-Repubblika Ċeka, l-Estonja, Ċipru, il-Latvja, il-Litwanja, l-Ungerija, Malta, il-
Polonja, is-Slovenja, u s-Slovakkja mal-UE. 

Barra minn hekk, il-Kunsill approva dikjarazzjoni konġunta ta’ akkumpanjament sabiex jittieħed 
kont tad-dħul fis-seħħ tat-Trattat ta’ Lisbona. 

KOOPERAZZJONI GĦALL-IŻVILUPP 

Appoġġ tal-UE lill-Awli Straordinarji tal-Qrati tal-Kambodja 

Il-Kunsill adotta l-konklużjonijiet li ġejjin dwar is-sħubija tal-UE mal-Grupp ta' Donaturi Prinċipali 
tal-Awli Straordinarji tal-Qrati tal-Kambodja (ECCC): 

"Filwaqt li tfakkar fil-konklużjonijiet rilevanti kollha tal-Kunsill, l-Unjoni Ewropea tafferma mill-
ġdid l-appoġġ sħiħ tagħha lill-Awli Straordinarji fil-Qrati tal-Kambodja (ECCC). L-UE saret 
wieħed mill-akbar kontributuri finanzjarji tal-ECCC. F’dan il-kuntest u f'konformità mal-politika 
tiegħu li jiddeċiedi li japplika għal sħubija ma’ korpi internazzjonali każ b’każ, wara analiżi bir-
reqqa tal-merti tal-applikazzjoni speċifika, il-Kunsill jaqbel li l-Unjoni Ewropea għandha tapplika 
biex issir membru tal-Grupp ta' Donaturi Prinċipali għall-ECCC, dment li dan il-pass ma jaffettwax 
b'mod negattiv l-istatus jew ir-rwol ta' sħubija ta' kwalunkwe Stat Membru tal-UE attwalment 
rappreżentat fil-Grupp ta' Donaturi Prinċipali. Il-Kunsill jenfasizza l-importanza ta’ dan il-pass 
b’mod partikolari biex isir monitoraġġ ta’ kif tintuża l-kontribuzzjoni tal-UE. 

http://register.consilium.europa.eu/doc/srv?l=MT&f=ST%2014820%202014%20INIT

Il-Kunsill jaqbel li għandhom japplikaw ir-regoli li ġejjin: 

1) Membru tad-Delegazzjoni tal-UE għan-Nazzjonijiet Uniti fi New York ser ikun ir-
rappreżentant tal-Unjoni Ewropea fil-Grupp ta' Donaturi Prinċipali għall-ECCC; 

2) L-UE ser tittratta l-informazzjoni kkunsidrata fil-Grupp ta' Donaturi Prinċipali għall-ECCC 
b'kont debitu għall-kunfidenzjalità tal-proċedimenti tiegħu; 

3) Il-Kummissjoni, b'koordinazzjoni mas-SEAE, ser tirrapporta b'mod regolari lill-Grupp ta' 
Ħidma dwar l-Asja u l-Oċeanja." 

ŻONA EKONOMIKA EWROPEA 

Norveġja - liberalizzazzjoni tal-kummerċ fl-agrikoltura 

Il-Kunsill adotta Deċiżjoni li tawtorizza lill-Kummissjoni tiftaħ negozjati man-Norveġja bil-ħsieb li 
tinkiseb liberalizzazzjoni progressiva tal-kummerċ bilaterali fi prodotti agrikoli, fil-qafas tal-
Artikolu 19 tal-Ftehim dwar iż-Żona Ekonomika Ewropea. 

SUQ INTERN 

Vetturi għall-agrikoltura u l-forestrija - Rekwiżiti tal-approvazzjoni tat-tip 

Il-Kunsill iddeċieda li ma jopponix id-dħul fis-seħħ ta’ Regolament tal-Kummissjoni li 
jissupplimenta u jemenda r-Regolament 167/2013 fir-rigward ta' bini ta' vetturi u rekwiżiti ġenerali 
għall-approvazzjoni ta' vetturi għall-agrikoltura u l-forestrija (13533/14). 

Ir-Regolament tal-Kummissjoni huwa att delegat, li issa jista' jidħol fis-seħħ sakemm il-Parlament 
Ewropew ma joġġezzjonax. 

AGRIKOLTURA 

Għalf tal-annimali - aġġustament tal-livelli massimi ta’ sustanzi mhux mixtieqa 

Il-Kunsill iddeċieda li ma jopponix l-adozzjoni ta’ emenda tal-Kummissjoni għall-Anness I għad-
Direttiva 2002/32 fir-rigward tal-livelli massimi għall-arseniku, il-fluworu, iċ-ċomb, il-merkurju, l-
endosulfan u ż-żerriegħa tal-Ambrosia (14410/14). 

http://register.consilium.europa.eu/doc/srv?l=MT&f=ST%2013533%202014%20INIT
http://register.consilium.europa.eu/doc/srv?l=MT&f=ST%2014410%202014%20INIT

Id-Direttiva 2002/32 tipprojbixxi l-użu ta’ prodotti maħsuba għall-għalf tal-annimali li fihom livelli 
ta’ sustanzi mhux mixtieqa li jaqbżu l-livelli massimi stabbiliti fl-Anness I għal dik id-Direttiva. 
Dawk il-livelli għandhom ikunu: 

– miżjuda għall-arseniku, il-fluworu u ċ-ċomb fi qxur tal-baħar kalkariż użati għan-
nutrizzjoni tal-annimali minħabba li l-livelli massimi preżenti f’dawk il-prodotti ma jkunux 
jistgħu jintlaħqu; 

– miżjuda għall-merkurju fi prodotti sekondarji tal-ikel użati fl-ikel tal-annimali domestiċi 
biex isiru konsistenti mal-livelli massimi attwali fil-laħam tal-muskoli tal-ħut għall-
konsum mill-bniedem. 

– imnaqqsa għall-endosulfan fiż-żrieragħ żejtnija, il-qamħirrun u l-prodotti derivati użati fl-
għalf. 

Barra minn hekk, nota f’qiegħ il-paġna dwar il-preżenza taż-żerriegħa tal-Ambrosia fl-għalf li ġiet 
imħassra bi żball, reġgħet iddaħħlet biex jiġi evitat it-tixrid ta’ dawk iż-żrieragħ fl-ambjent. 

Dan ir-Regolament tal-Kummissjoni huwa soġġett għall-proċedura regolatorja bi skrutinju. Dan 
ifisser li issa li l-Kunsill ta l-kunsens tiegħu, il-Kummissjoni tista' tadotta r-Regolament, dment li l-
Parlament Ewropew ma joġġezzjonax. 

SAĦĦA 

Statistika dwar infiq u finanzjament għall-kura tas-saħħa 

Il-Kunsill iddeċieda li ma jopponix l-adozzjoni ta’ Regolament tal-Kummissjoni li jistabbilixxi 
regoli għall-produzzjoni ta’ statistika Ewropea fil-qasam ta’ infiq u finanzjament għall-kura tas-
saħħa (13812/14). 

Ir-Regolament tal-Kummissjoni huwa soġġett għall-hekk imsejħa proċedura regolatorja bi skrutinju. 
Dan ifisser li, issa li l-Kunsill ta l-kunsens tiegħu, il-Kummissjoni tista' tadottah, dment li l-
Parlament Ewropew ma joġġezzjonax. 

 

http://register.consilium.europa.eu/doc/srv?l=MT&f=ST%2013812%202014%20INIT

	Belġju:
	Bulgarija:
	Estonja:
	Kroazja:
	Awstrija:
	Portugall:
	Slovakkja:
	Kummissjoni:
	Il-Kunsill eżamina abbozz ta' aġenda annotata, imfassal mill-President tal-Kunsill Ewropew f'kooperazzjoni mal-Presidenza u l-Kummissjoni, għall-Kunsill Ewropew li ser isir fit-18 u d-19 ta' Diċembru (14866/14).
	Il-Kunsill Ewropew ta' Diċembru ser jiffoka fuq:
	L-abbozz ta' aġenda annotata ser iservi bħala l-bażi tal-abbozz ta' konklużjonijiet, li għandu jitħejja qabel il-laqgħa.
	Il-bażi komuni għal dan il-ħidma kollha hija l-aġenda strateġika adottata mill-Kunsill Ewropew f’Ġunju u l-għaxar punti prijoritarji mfasslin mill-President tal-Kummissjoni Juncker.
	Il-Kunsill qabel li jerġa’ lura għall-kwistjoni fil-laqgħa tiegħu li jmiss fis-16 ta’ Diċembru.

